
nArAyaNastutiH

நாராயணஸ்துதி:

ஶாந்தாகாரம் பு⁴ஜக³ஶயநம் பத்³மநாப⁴ம் ஸுரேஶம்
விஶ்வாதா⁴ரம் க³க³நஸத்³ரு’ஶம் மேக⁴வர்ணம் ஶுபா⁴ங்க³ம் ।
லக்ஷ்மீகாந்தம் கமலநயநம் யோகி³பி⁴ர்த்⁴யாநக³ம்யம்
வந்தே³விஷ்ணும் ப⁴வப⁴யஹரம் ஸர்வலோகைகநாத²ம் ॥ 1॥
யம் ப்³ரஹ்மா வருணேந்த்³ரருத்³ரமருத:ஸ்துந்வந்தி தி³வ்யைஸ்ஸ்தவை:

வேதை:³ஸாங்க³பத³க்ரமோபநிஷதை³ர்கா³யந்தி யம் ஸாமகா:³ ।
த்⁴யாநாவஸ்தி²ததத்³க³தேந மநஸா பஶ்யந்தி யம் யோகி³நோ
யஸ்யாந்தம் ந விது:³ஸுராஸுரக³ணா தே³வாய தஸ்மை நம:॥ 2॥
ஹே ராம புருஷோத்தம நரஹரே நாராயண கேஶவ
கோ³விந்த³ க³ருட³த்⁴வஜ கு³ணநிதே⁴ தா³மோத³ர மாத⁴வ ।
ஹே க்ரு’ஷ்ண கமலாபதே யது³பதே ஸீதாபதே ஶ்ரீபதே
வைகுண்டா²தி⁴பதே சராசரபதே லக்ஷ்மீபதே பாஹி மாம் ॥ 3॥
ஆதௌ³ ராமதபோவநாதி³க³மநம் ஹத்வா ம்ரு’க³ங்காசநம்
வைதே³ஹீஹரணம் ஜடாயுமரணம் ஸுக்³ரீவஸம்பா⁴ஷணம் ।
பா³லீநிர்த³லநம் ஸமுத்³ரதரணம் லங்காபுரீதா³ஹநம்
பஶ்சாத்³ராவணகும்ப⁴கர்ணஹநநம் ஏதத்³தி⁴ ராமாயணம் ॥ 4॥
ஆதௌ³ தே³வகிக³ர்ப⁴ஜநநம் கோ³பீக்³ரு’ஹே வர்த்³த⁴நம்
மாயாபூதநஜீவிதாபஹரணம் கோ³வர்த⁴நோத்³தா⁴ரணம் ।
கம்ஸோச்சே²த³நகௌரவாதி³ஹநநம் குந்தீஸுதாபாலநம்
ஏதச்ச்²ரீமத்³பா⁴க³வதபுராணகதி²தம் ஶ்ரீக்ரு’ஷ்ணலீலாம்ரு’தம் ॥ 5॥
கஸ்தூரீதிலகம் லலாடபடலே வக்ஷ:ஸ்த²லே கௌஸ்துப⁴ம்
நாஸாக்³ரே வரமௌக்திகம் கரதலே வேணு: கரே கங்கணம் ।
ஸர்வாங்கே³ஹரிசந்த³நம் ஸுலலிதம் கண்டே² ச முக்தாவளி:
கோ³பஸ்த்ரீபரிவேஷ்டிதோ விஜயதே கோ³பாலசூடா³மணி:॥ 6॥

நாராயணஸ்துதி:

பு²ல்லேந்தீ³வரகாந்திமிந்து³வத³நம் ப³ர்ஹாவதம்ஸப்ரியம்
ஶ்ரீவத்ஸாங்கமுதா³ரகௌஸ்துப⁴த⁴ரம் பீதாம்ப³ரம் ஸுந்த³ரம் ।
கோ³பீநாம் நயநோத்பலார்சிததநும் கோ³கோ³பஸங்கா⁴வ்ரு’தம்
கோ³விந்த³ம் கலவேணுநாத³நபரம் தி³வ்யாங்க³பூ⁴ஷம் ப⁴ஜே ॥ 7॥
ஸஶங்க²சக்ரம் ஸகரீடகுண்ட³லம்
ஸபீதவஸ்த்ரம் ஸரஸீருஹேக்ஷணம் ।
ஸஹார வக்ஷ:ஸ்த²லகௌஸ்துப⁴ஶ்ரியம்
நமாமி விஷ்ணும் ஶிரஸா சதுர்பு⁴ஜம் ॥ 8॥
த்வமேவ மாதா ச பிதா த்வமேவ
த்வமேவ ப³ந்து⁴ஶ்ச ஸகா² த்வமேவ ।
த்வமேவ வித்³யா த்³ரவிணம் த்வமேவ
த்வமேவ ஸர்வம் மம தே³வதே³வ ॥ 9॥
ராம ராமேதி ராமேதி ரமே ராமே மநோரமே ।
ஸஹஸ்ரநாம தத்துல்யம் ராம நாம வராநநே ॥ 10॥
இதி நாராயணஸ்துதி:ஸமாப்தா ।

